
Uunga siunnersuut: Inuussutissarsiutinik ingerlatsisutut aningaasaateqarfiit pillugit inatsisip 

atuutsilernissaa pillugu Kalaallit Nunaannut peqqussummut oqaaseqaatissamut Inatsisartut 

aalajangiiffigisassaattut siunnersuut. 

(Inuussutissarsiornermut, Suliffeqarnermut Niuernermut Nunanullu Allanut Naalakkersuisoq) 

 

Siumumiit nuannaarutigaarput inuussutissarsiornikkut ingerlatsinermi suliniutit ingerlaavartumik 

naleqqussarlugit pisariinnerusumik ingerlatsivigineqarnissaanik nutarterlugillu suliniuteqarfigine-

qarmata.  

 

Oqartussaaffiit Danskit suliassaqarfigisaaniittut aammalu EU-mi inatsisiliaasunit aallaaveqartuni 

inatsisaasunik nutarteriuarnissaq pisariaqarpoq, soorluttaaq tamanna nunatsinni inuussutissarsior-

nermi ineriartortitsinerup niuernikkullu aningaasaliisarnernik siuarsaanissamut siunnersuutinik 

saqqummiussisussatut 2013-imi pilersitaasup danskit-kalaallillu suleqatigiissitaliaannit inassutigi-

neqartuni malitsitsinerusoq. 

 

Pingaaruteqarpoq niuernikkut aningaasaliisarnernik siuarsaanissamut suleriaatsit pisariitsut naala-

gaaffeqatigiinnerit akimorlugit malittarisassat sapinngisamik amerlanerpaanit paasineqarsinnaasut 

atortinnissaanut sulifffeqarfinnut aqutsinikkullu oqilisaataasinnaasut atorlugit ingerlatsinissaq, 

tamannalu nukittorsartuarnissaa anguniarneqarmat Siumumiit pitsaasutut isigaarput. 

 

Siumumiit pingaartipparput allannguutissatut siunnersuutip akisussaaffeqassutsimik minnerunngit-

sumillu ammaasunissamik ingerlatsinissamik siunertaqarluni suliniuteqartuarnissaq. 

  

Taamak naatsumik oqaaseqarluta Siumumiit aalajangiiffigisassatut siunnersuut akueralugu 

nalunaarutigissavarput. 

